
RAPORT VJETOR 2016 I MINISTRISE PER DIALOG PER TE ARRITURAT KRYESORE NE
DIALOGUN E BRUKSELIT

Né kuadér té vizionit euroatlantik pér shtetin e Kosovés dhe té politikave té fqinjésisé sé miré si
njéri prej kushteve themelore pér integrimin evropian dhe euro-atlantik té shtetit ton¢, Qeveria e
Republikés sé¢ Kosovés edhe gjaté kétij viti ka vazhduar angazhimet serioze né dialogun
ndérshtetéror mes Republikés sé Kosovés dhe Serbisé, t& ndérmjetésuar nga Bashkimi Evropian
dhe té mbéshtetur fugishém nga SHBA-ja.

Qeveria e Republikés sé Kosovés i ka kushtuar réndési té vecanté dialogut té Brukselit duke marré
parasysh réndésiné e tij pér realizimin e objektivave té saja strategjike pér forcimin e shtetit sic
jané: avancimi i integrimit euroatlantik pér Kosovén, promovimi i fqinjésisé sé miré, pages dhe
stabilitetit né rajon dhe Evropé ku njéri nga faktorét ky¢ éshté normalizimi i marrédhénieve dhe
njohja e ndérsjellé mes dy shteteve, dhe shtrirja e konsolidimi i sovranitetit né veri té vendit
pérmes integrimit né rritje t& komunitetit serb né sistemin shtetéror té Kosovés dhe procesit té
shuarjes e strukturave paralele té Serbisé né Kosové.

Ministria pér Dialog si pérgjegjése pér procesin e dialogut té Brukselit ka zhvilluar njé veprimtari
té véllimshme dhe intensive pér arritjen e marréveshjeve, implementimin e tyre dhe monitorimin
e cilésisé sé zbatimit, me qéllim qé ti coj pérpara objektivat strategjike t& Qeverisé né kété dialog,
duke mbrojtur interesat kombétare né pajtim té ploté me Kushtetutén dhe ligjet e Republikés sé
Kosovés, Rezolutat e Kuvendit dhe vlerat euro-atlantike, qé jané vija té kuge té géndrimeve té
Qeverisé sé Kosovés né kété dialog qé nga fillimi i tij né vitin 2011.

Né bashképunim dhe bashkérendim me té gjitha institucionet e vendit dhe né koordinim té ploté
me Zyrén e Kryeministrit, Ministria dhe Ministrja e dialogut Edita Tahiri, njéherésh
kryenegociatore, kané zhvilluar veprimtari negociatore kompetente dhe strategjike. Né punén e
sajé, éshté mbéshtetur nga ekipi i pérbéré nga késhilltarét e sajé qé jané koordinator politik
fushave dhe grupet punuese té ekspertéve cilésor qé pérfagésojné dhe delegohen nga Ministrité
e linjés varésisht nga fushat qé jané trajtuar né procesin e dialogut. Platforma negociatore dhe
arritia e marréveshjeve kané pasur pér bazé vijat e kuqe té cekura mé larté, dokumentet
programore dhe strategjike té Qeverisé, dhe njohurité teorike dhe praktike té negociatave
ndérkombétare. Jané mbajtur njé numér enormé i takimeve pérgatitore me grupet punuese né
konsultime té vazhdueshme me nivelin politik. Kemi marré pjesé té gjitha raundet e bisedimeve
té nivelit teknik né Bruksel. Né fillim té vitit éshté mbajtur dhe njé takim né nivelin e
Kryeministrave té dy shteteve dhe Pérfagésueses sé larté té BE-sé Federica Mogherini, né té cilin
ka marré pjesé Kryeministri Isa Mustafa.

Ministrja e dialogut ka raportuar rregullisht né Qeveriné e Kosovés, Presidencé, Kuvendin e
Kosovés, né komisionet parlamentare me géllim té njohjes dhe avancimit té rrjedhave dhe
rezultateve té dialogut té Brukselit. Po ashtu, kemi pasur bashképunim me mediat vendore dhe
ndérkombétare, gendra studimore, dhe pjesémarrje né tryeza dhe konferenca ndérkombétare.

Ministria pér dialog ka zhvilluar aktivitete diplomatike, pér té siguruar mbéshtetjen

ndérkombétare pér géndrimet shtetérore té Kosovés né dialog si dhe pér avancimin e proceseve
integruese euro-atlantike si shpérblim pér seriozitetin e treguar né dialog, gjé qé edhe rezultoi me

pérparimet konkretet té Kosovés sé né raport me BE-né, NATO-né dhe anétarésime té reja né
organizata ndérkombétare. Bashképunim té vecanté kemi zhvilluar me Qeveriné Amerikane dhe
ambasadén amerikane né Kosové, me BE-né dhe zyrén e BE-sé né Kosové, partnerét tjeré
evropian sidomos Gjermaniné, Austriné, Mbretériné e Bashkuar, me pesé vendet e BE-sé qé ende
nuk e kané njohur Kosovén, e shumé vende tjera, korin diplomatik né Kosové, dhe pjesémarrje
né forumin e shteteve anétare té BE-sé té organizuar nga zyra e BE-sé né Kosové, etj.

Rezultatet e dialogut té Brukselit

Té arriturat né Dialogun e Brukselit gjaté kétij viti mund konsiderohen mjaft substanciale duke
marré parasysh réndésiné e tyre pér vendin toné. Njé ndér arritjet mé kryesore té kétij viti éshté
se Kosova mori e kodit telefonik ndérkombétar 383 nga ITU mé 15 dhjetor 2016 duke forcuar
shtetésiné dhe pavarésiné ndérkombétare, pas gjashté vite bisedimesh. Po ashtu, kemi hequr
barrikadén nga ura e Ibrit mé 14 gusht 2016 dhe revitalizimi i urés po finalizohet. Kosova po
vendos institucionet gendrore né komunat veriore qé ka filluar kété muaj, ka hapur zyrat e ARC-
sé pér pajisje me dokumentet e shtetésisé dhe sé shpejti hapen zyrat e gjendjes civile. Kosova ka
shuar té ashtuquajturén “mbrojtje civile” né janar té kétij viti ndérsa gjykatat dhe policiné paralele
né 2013. Kosova pérfundimisht vendos sistemin unitar té drejtésisé né veri té vendit né janar 2017.
Me marréveshjen e IBM, Kosova ka vendosur kufirin ndérshtetéror me Serbiné né 2012, ndérsa
gjaté kétij viti kemi finalizuar projektet pér ndértesat e pérhershme né tri vendkalime kufitare
mes Kosovés dhe Serbisé, ku vendi joné éshté palé mikpritése, ndértimi i té cilave fillon né janar,
me financimin nga BE-ja.

Marréveshjet e reja té arritura sivjet jané si ajo pér reciprocitetin né tabela té automjeteve mes dy
shteteve né shtator 2016, njohja reciproke té certifikatave pér mallra té rrezikshme (ADR) né maj
2016 si dhe zgjerimi i marréveshjes pér njohjen reciproke té diplomave qé pérfshiné té gjitha
nivelet e arsimit. Ndérsa, né pritje té zbatimit ka mbetur ¢éshtja e pavarésimi t¢ KOSTT-it, e
bllokuar nga Serbia qé nga 25 gusht 2015. Né bazé té marréveshjes sé Brukselit pér energji, KOSST
ka nénshkruar Marréveshjen e lidhjes me organizatat evropiane pér transmision té energjisé,
ENTSO-E, né tetor 2015, por zbatimi i sajé éshté né pritje. Né pritje éshté edhe marréveshja pér
Asociacioni i komunave me shumicé serbe né Kosové, e arritur mé 25 gusht 2015, né pérputhje
me Ligjin dhe Kushtetutén e Kosovés. Asociacioni nuk do té keté kompetenca ekzekutive dhe
nuk do té jeté nivel i treté i qeverisjes né Kosové. Statuti i Asociacionit do té jeté né pérputhje té
ploté me vendimin e Gjykatés Kushtetuese té datés 26 dhjetor 2016. Ky proces do shkojé
paralelisht me hegjen e strukturave té mbetura paralele té Serbisé né Kosové, pér té cilat né
Bruksel do té filloj punén grupi trepalésh.

Njé e arritur tjetér e réndésishme e dialogut éshté se Bashkimi Evropian ka kushtézuar Serbiné
né rrugén e integrimit evropian me kapitullin 35 ku nga Serbia kérkohet gé té normalizoj
marrédhéniet fqinjésore me Kosovén pérmes njé marréveshje ligjérisht té obligueshme dhe t&é
zbatoj marréveshjet e arritura. Njé kushtézim i tillé ka ardhur si rezultat i raporteve té besueshme
zyrtare qé Ministria e Dialogut ia ka paraqgitur Bashkimi Evropian rregullisht qé nga fillimi i
dialogut mé 2011, ku né hollési ka njoftuar mbi gjendjen né zbatimin e marréveshjeve dhe

mos pérmbushjen e obligimeve zbatuese nga ana e Serbisé.

Vlen té theksohet se procesi i dialogut éshté pérballur me sfida té shumta si pasojé e géndrimeve
obstruksioniste té palés serbe. Fenomeni mé shqetésues éshté dualizmi i Serbisé né zbatim qé do

té thoté se né njérén ané ajo zbaton marréveshjet dhe né anén tjetér vazhdon té mbéshtesé
strukturat e saj paralele né Kosové, pérfshiré edhe pérpjekjet pér destabilizim, si¢ éshté rasti i
murit ilegal né Mitrovicé i shfaqur kétyre ditéve, né shkelje té Marréveshjes sé Brukselit.
Institucionet e Kosovés kané béré té qarté qéndrimin pér heqgjen e kétij muri ilegal, sipas ligjeve
té Kosovés dhe me kujdesin maksimal pér ruajtjen e stabilitetit té vendit.

Kontributi i dialogut té Brukselit pér forcimin e shtetit dhe agjendés euro-atlantike

Té arriturat né Dialogun e Brukselit gjaté kétij viti kané kontribuar dukshém né realizimin e
objektivave strategjike Qeverisé pér forcimin e shtetit brenda dhe jashté vendit. Né planin e
brendshém, dialogu i Brukselit ka kontribuar pér forcimin e shtetit, Kosova ka shtriré dhe
konsoliduar mé tej sovranitetit shtetéror né veri té vendit pérmes shuarjes sé strukturave paralele
serbe né fushat ku jané arritur marréveshjet. Po ashtu dialogu ka ndihmuar né pérmirésimin e
pérgjithshém té jetés sé qytetaréve né shumé plane, sundimit té ligjit, [évizjes sé liré planin socio-
ekonomik dhe né vecanti pérmirésimin e stabilitetit politik, siguris¢, té marrédhénieve ndéretnike
dhe integrimit té komunitetit serb né pjesén veriore e vendit. Né planin e jashtém, dialogu i
Brukselit ka kontribuar pér forcimin e pozicionit ndérkombétar dhe avancimin e agjendés euro-
atlantike.

1. Forcimi i shtetit - shtrirja dhe konsolidimi i métejmé i sovranitetit né veri té vendit

Dialogu i Brukselit ka kontribuar dukshém pér forcimin e shtetit qé éshté njé ndér arritjet kryesore
té angazhimeve tona né Dialogun e Brukselit. Kosova ka arritur te shtrijé dhe konsolidoj mé tej
sovranitetin shtetéror né veri té vendit, pérmes proceseve té vendosjes sé ligjshmérisé,
demokracisé, rendit, vendosjes sé institucioneve shtetérore né veri té vendit, integrimit té
komunitetit serb dhe té shuarjes sé strukturave paralele serbe né fushat ku jané arritur
marréveshje. Ministria e Dialogut né bashképunim me institucionet e vendit kané qené plotésisht
té angazhuara pér realizimin e pérgjegjésive té tyre né ményré qé sovraniteti i shtetit té
konsolidohet né téré vendin pérderisa stabiliteti politik dhe siguria e qytetaréve ka shénuar
progres té vazhdueshém.

Si rezultat i Marréveshjeve té Brukselit, kemi arritur shuarjen e strukturave paralele serbe né
fushén e drejtésis€, shuarjen e strukturés ilegale té “mbrojtjes civile,” shuarjen e zyrave pér
dhénien e dokumenteve ilegale, ndérsa sé fillon zbatimi i marréveshjes pér hegjen e targave
ilegale nga pérdorimi dhe shuarja e zyrave, etj. Heqgja e barrikadés nga ura e Mitrovicés, mé 14
gusht té kétij viti dhe revitalizimi té urés nga BE, ka njé simboliké té fugishme né kuptimet e
konsolidimit té sovranitetit, sepse pas shumé vitesh do kjo uré éshté béré bashkuese dhe e liré
pér qarkullim pér té gjithé, qytetarét dhe automjetet. Ky dialog ka ndihmuar qé té sigurohet
lévizja e liré, té higen té gjitha barrikadat né veri. Ndryshimet jané t& médha kur merret parasysh
fakti se zyrtarét policor dhe doganor njé kohé éshté dashur té shkojné me helikopter né
pikékalimet kufitare Jarinje dhe Bérnjak.

Kemi arritur té shtrijmé sovranitetin né veri té vendit pérmes vendosjes sé institucioneve
gendrore, né shumicén e sektoréve, qé gjaté kétij muaji fillojné punén, té sfiduar pér disa vite me
radhé pér shkage té njohura. Qeveria e Kosovés do té nis sé shpejti pér pajisjen me dokumenteve
té shtetésisé dhe té gjendjes civile pér qytetarét né katér komunat veriore, pér té cilat kérkesat jané
né rritje. Pér kété géllim, zyrat e Agjencisé Kosovare té Regjistrimit Civil (ARCK) kané nisur

punén pas procesi i rekrutimit ligjor dhe trajnimit té stafit nga ana e ARC-sé, ndérsa zyrat e
Gjendjes Civile jané né pérgatitje e sipér. Kosova vendos sistemin unitar té drejtésisé né veri té
vendit né fillim té janarit, sipas Marréveshjes sé Brukselit. Do té vendoset njé gjykate themelore
dhe njé zyre prokurorie pér shtaté komunat, né pérputhje me té gjitha ligjet e Kosovés, ndérsa
éshté finalizuar integrimin e gjykatésve, prokuroréve dhe stafit administrativ serb né sistemin e
Kosovés, pér té ciléen marréveshja finale zbatuese éshté arritur me 30 néntor 2016. Gjaté kétij viti
ka pasur pérparime né funksionim ligjor né katér komunat veriore né disa fusha té réndésishme,
duke pérfshiré edhe miratimin e buxheteve vjetore sipas ligjit pér financat publike té shtetit, qé
éshté njé tregues pozitiv, pér dallim nga vitet e kaluara.

Kufiri ndérshtetéror dhe kontrolli kufitar éshté konsoliduar mé tej ndérkohé qé bashképunimi
sipas Marréveshjes s¢ IBM (MIK) éshté né nivelin e kénagshém. Sivjet, kemi pérfunduar projektet
e ndértesave té pérhershme pér vendkalimet kufitare né Merdaré, Bérnjak dhe Mutivodé, ku
shteti yné éshté palé mikpritése, né bashképunim me BE qé éshté financuese dhe realizuese e tyre.
Punimet ndértimore fillojné né janar 2017. Kosova ka vendosur kufirin frekuencor ndérshtetéror
me Serbiné, si rezultat i marréveshjes sé Brukselit pér telekomin, me té cilén po ashtu shuhen
operatoréve ilegal té telefonisé mobile qé kané vepruar jashtéligjshém né vendin toné.

2. Forcimi i sundimit té ligjit, té miréqenies, integrimit dhe sigurisé sé qytetaréve

Marréveshjet e arritura né dialogun e Brukselit kané pasur ndikime té drejtpérdrejta pozitive né
pérmirésimin e pérgjithshém té jetés sé qytetaréve, né vecanti né planin e sundimit té ligjit,
sigurisé, lévizjes sé liré, né planin socio-ekonomik si dhe né marrédhéniet ndéretnike gjé e cila
shihet né rritjen e dinamikave té integrimit t¢ komunitetit serb né sistemin e Kosovés dhe
kérkesave pér dokumente té shtetésisé. Sot gjendja né veri éshté shumé mé i miré se sa qé ishte
para dialogut té Brukselit gjé qé shihet edhe nga raportet zyrtare té institucioneve vendore dhe
ndérkombétare, fal pérkushtimi té Qeverisé sé Kosovés pér zbatimin e marréveshjeve, pér
integrim/punésim té individéve pas shuarjes sé strukturave paralele né fusha té caktuara,
akordimit té fondit pér zhvillim dhe dialogut té vazhdueshém té qeverisé me qytetarét atje.

Né planin socio-ekonomik, marréveshjet si ajo e IBM, liria e lévizjes, tregtia e liré, grumbullimi i
taksave doganore né pikékalimet Jarinje dhe Bérnjak, shkémbimi sistematik elektronik i té&
dhénave doganore (SEED), kané pasur efekte té drejtpérdrejta pozitive, sepse kané ulur dukshém
veprimtarité e jashtéligjshme, kané forcuar sundimin e ligjit dhe kontrollin efektiv kufitar. Si
rezultat, jané rritur dukshém té hyrat né buxhetin e shtetit nga rritja e pagesé sé taksave doganore.
Po ashtu, qytetarét jané liruar nga tarifat shtesé pér sigurimin e automjeteve qé nga gushti i vitit
té kaluar kur hyri né fuqi marréveshja pér njohjen e ndérsjellé té sigurimeve kufitare. Eshté
zgjidhur ¢éshtja import eksportit té produkteve ushgimore, farmaceutike dhe té atyre me
rrezikshméri té larté (ADR) pérmes njohjes sé ndérsjellé té certifikatave pérkatése mes dy
shteteve. Pérfitime té médha ekonomike, milionéshe, jané siguruar me marrjen e kodit telefonik
sepse nuk do té keté pagesa pér kode té huaja, ndérsa qytetarét marrin shérbime mé té favorshme.

Né planin e stabilitetit politik dhe sigurisé kané kontribuar njé varg marréveshjesh si¢ jané ajo
pér funksionimin ligjor té katér komunave veriore pas zgjedhjeve lokale té vitit 2013, vendosja e
sistemit té policisé s€ Kosovés né veri dhe shuarja e policisé paralele té Serbisé, shuarja e gjykatave
paralele, shuarja e ish-mbrojtjes civile, hegja e barrikadés nga ura e Ibrit dhe gjithé té tjerave, sé
bashku me vendosjen e institucioneve gendrore né veri dhe fillimin e punés sé institucioneve té

drejtésisé. Hapat vijues jané té fokusuara né kthimin e shqiptaréve né shtépité e tyre né veri dhe
anasjelltas té serbéve né jug té Mitrovicés. Qeveria dhe institucionet pérkatése po punojné pér
ndaljen e ndértimeve ilegale né veri, etnikisht t& motivuara nga Serbia, dhe pér vendosjen e rendit
dhe ligjit né zhvillimin urban komunal né dobi pér té gjithé qytetarét pa dallim.

3. Forcimi i pozicionit ndérkombétar té shtetit - Avancimi i agjendés euroatlantike

Né planin ndérkombétar, Dialogu i Brukselit ka kontribuar pér forcimin pozicionit
ndérkombétar té shtetit té Kosovés dhe avancimin e agjendés euro-atlantike té vendit toné.

Dialogu i Brukselit ka kontribuar pér avancimin e rrugés sé Kosovés pér integrimin evropian.
Kosova nénshkroi Marréveshjen e Stabilizim Asocimit (MSA) me BE-né kété vit, dhe realizoi
dialogun e paré zyrtar me BE-né. Kjo ishte njé arritje historike pér Kosovén, si proces gé filloi mé
2011, vetém pasi Kosova u angazhua né dialogun e Brukselit. Kosova sivjet vendosi lidhje zyrtare
me NATO-ng, gé éshté déshmi se shteti joné vlerésohet pranohet si partnere serioze nga bashkésia
ndérkombétare. Po ashtu, Kosova mori kodin telefonik shtetéror ndérkombétar nga ITU mé 15
dhjetor té kétij viti, pér té cilén aplikoi Austria, duke forcuar késhtu shtetésiné e vet dhe
pavarésiné ndérkombétare né fushén e telekomit. Réndésia ndérkombétare lidhet edhe me faktin
se pér heré té paré njé organizaté e OKB-sé éshté né bashképunim zyrtar me shtetin toné qé
shénon njé fillim té ri né raportet zyrtare me OKB-né.

Né planin anétarésimeve né organizata ndérkombétare, dialogu i Brukselit ka ndihmuar né
hegjen e pengesave pér anétarésim, prandaj Kosova si shtet me té drejta té plota si shtetet tjera
éshté anétarésuar né shumé organizata ndérkombétare dhe rajonale. Vetém gjaté kétij viti,
Kosova éshté béré anétare né Gjykatén e Pérhershme té Arbitrazhit, Konventén Apostille,
Shoqatén Ndérkombétare té Prokuroréve, Odén Ekonomike Evropiane. Kosova merr éshté pjesé
né Asamblesé parlamentare té NATO, té Késhillit té Evropés, né takimet Kartés sé Adriatikut A5
pér céshtjet e sigurisé dhe shumé organizata tjera. Kosova éshté anétarésuar né gjitha organizatat
e réndésishme ndérkombétare pér sportin pérfshiré edhe Komitetin Olimpik botéror.

Ministria e Dialogut né angazhimet diplomatike ka shfrytézuar argumentin se Kosova si palé
konstruktive né dialogun e Brukselit meriton té shpérblehet né integrimet euroatlantike. Ky
argument ka sjellé pérkrahjen edhe té pesé vendeve té BE-sé jo njohése té cilat i dhané mbéshtetje
Kosovés né proceset integruese euroatlantike pérmes votimit t&€ MSA-sé, mbéshtetén lidhjet
zyrtare t& Kosovés me NATO-n, kodin telefonik ndérkombétar nga ITU, dhe shumé anétarésime
té Kosovés né organizata ndérkombétare dhe rajonale gé fillimi i dialogut mé 2011.

Me respekt,

Sal

Edita Tahiri
Ministre pér Dialog dhe Kryenegociatore né Dialogun e Brukselit

Ministria pér Dialog, ndértesa e MP]-sé, kati 3 zyra 312 Prishtiné, Republika e Kosovés
Tel & fax: +381 38 (0) 200 14 066, www.kryeministri-ks.net; edita.tahiri@rks-gov.net, visar.piperku@rks-gov.net



